
 
 גאווערנער קעטי האקול   10/30/2024  אויף תיכף ארויסצוגעבן:

 
 

  נייע אפאָרדעבעל היימער אין סאָנסעט פּארק 84גאווערנער האקול פייערט עפענונג פון 
  

- אפאָרדעבעל האוזינג דעוועלאפּמענט פאר עלטערע מענטשן קומט מיט קאמיוניטי פלאץ פאר פּרי
  קינדערגארטן פראגראמען

  
שטאנדהאפטיגער פראיעקט בויט ארויף אויף גאווערנער'ס פארפליכטונג צו  -ענווייראמענט

  אפאָרדעבעל דעוועלאפּמענט פאר אויסגעמישטע צוועקן אריבער די סטעיט
  
  

, אן אפאָרדעבעל  Sunset Ridgeגאווערנער קעטי האקול האט היינט געפייערט די פארענדיגונג פון 
- יוּניטס פאר עלטערע מענטשן אין סאָנסעט פּארק, ברוקלין. די ענערגיע  84האוזינג דעוועלאפּמענט מיט 

פארזאמע דעוועלאפּמענט, וואס נעמט אויך אריין א נייע חינוך פלאץ, וועט פרעזערווירן די היסטארישע  ש
ארט, און עס איז די ערשטע אפאָרדעבעל   באצירונג עלעמענטן פון א קירכע וואס פלעגט שטיין אויפן

  יאר.  15האוזינג געבויט פאר עלטערע מענטשן אין סאָנסעט פּארק אין איבער 
  
"Sunset Ridge צענטרירטע דעוועלאפּמענט פאר מערערע דורות -איז א ביישפיל פון א קאמיוניטי —  

אזא וואס נעמט אריין די געגנט'ס היסטאריע צוזאמען מיט די נויט פאר וואוקס און שטאנדהאפטיגקייט", 
"דורכן אינוועסטירן אין נייע פראיעקטן מיט אויסגעמישטע צוועקן,   האט גאווערנער האקול געזאגט.

טוהען מיר עפענען די טויערן פאר א צוקונפט וואס איז מער אפאָרדעבעל און מער פריינטליך פאר  
  איינוואוינער, עפענענדיג נייע געלעגנהייטן פאר קאמיוניטיס צו בליהען."

  
און עלטער וואס   62מיליאן דאלארדיגע דעוועלאפּמענט ווערט געהאלטן פאר מענטשן פון   65די גאנצע 

פראצענט פון די ארטיגע מיטלגארטיגע איינקונפט. אלע יוּניטס ווערן  50פארדינען ביז אזויפיל ווי 
 30שט מער פון באזירטע וואַוטשערס, זיכער מאכנדיג אז טענאנטס באצאלן ני- געשטיצט דורך פראיעקט

פראצענט פון זייער איינקונפט פאר רענט. אפשפילגנדיג א שטארקע פארפליכטונג צו אדרעסירן האוזינג 
אפּארטמענטס אוועקגעלייגט פאר   26אומזיכערהייט צווישן די סיטי'ס שוואכסטע איינוואוינער, זענען 

ל סערוויסעס אריינרעכענענדיג  געוועזענע היימלאזע עלטערע מענטשן וועלכע וועלן באקומען סאָושע
עמערדזשענסי הילף, פארוויילונג אקטיוויטעטן, קעיס מענעדזשמענט, וואוילזיין שטיצע און בענעפיטן 

  הילף.
  

די אונטערשטע שטאק און ערשטע שטאק פון די געביידע רעכנט אריין פלאץ פאר די קאמיוניטי פאר פינף  
קינדערגארטן קלאסצימערן וואס וועלן געבויט ווערן דורך די ניו יארק סיטי סקולס קאנסטרוקציע -פּרי

, פארמערנדיג צוטריט  2025( אנגעהויבן אין Schools Construction Authority, SCAאויטאריטעט )
  צו חינוך פאר קליינע קינדער פון לאקאלע פאמיליעס.

  
  ען וויסנאָסקעס, האט געזאגט,-ניו יארק סטעיט האָומס ענד קאמיוניטי רינוּעל קאמישאנער, רוט

"Sunset Ridge  הויזגעזינדער פון עלטערע מענטשן אפאָרדעבעל און מאדערנע היימער   84גיבט פאר



וואו זיי קענען זיך פארעלטערן אין זייער קאמיוניטי, בשעת'ן אויך גיבן פריאריטעט פאר די באדערפענישן  
מיליאן דאלארדיגע אינוועסטירונג וועט העלפן איינוואוינער   65פון פאמיליעס מיט א נייע חינוך פלאץ. די 

וועלכע דארפן דאס די   פארמינערן זייער קארבאן באנוץ און עס וועט גיבן שטיצע פאר טענאנטס
מערסטע. מיר זענען דאנקבאר פאר גאווערנער האקול פאר איר חזון, און אזוי אויך פאר קאמישאנער  

  קעריאן און אלע אונזערע שותפים פארן ברענגען דעם פראיעקט צו אויסגעפירט ווערן."
  

קירכע און די קאנסטרוקציע פון  Zion Lutheranדער פראיעקט האט אריינגערעכנט דאס אראפווארפן די 
שטאקיגע געביידע, און אזוי אויך די פולשטענדיגע איבערבויאונג פון צוויי עקזיסטירנדע טאון  -א נייע ניין

הייזער וועלכע זענען צוזאמגעשטעלט געווארן צו ווערן איין געביידע. באצירונג עלעמענטן פון די  
  יבערגענוצט געווארן אינערהאלב די נייע געביידע.אריגינעלע קירכע זענען פרעזערווירט און א

  
עלעקטרישע  -ביידע געביידעס האבן ענערגיע שפארזאמקייט מאסנאמען אריינרעכענענדיג פולשטענדיג

אינסטאלירט געווארן   19.8kWהייצונג און קאכן איינריכטונגען. אין צוגאב, זענען סאלאר פאנעלן פאר 
  שטאנדהאפטיגקייט.-אויפן דאך, אונטערשטרייכנדיג דעם פראיעקט פארפליכטונג צו ענווייראמענט

  
 Homes andאין די לעצטע פינף יאר האט די ניו יארק סטעיט האָומס ענד קאמיוניטי רינוּעל )

Community Renewal, HCR אפאָרדעבעל היימער אין  7,700( געבויט אדער פרעזערווירט נאענט צו
ביליאן  25זעצט פאר די אונטערנעמונג און ערגענצט גאווערנער האקול'ס   Sunset Ridgeברוקלין. 

 100,000יאריגע האוזינג פלאן וואס איז אויף די רעלסן צו בויען אדער פרעזערווירן  -דאלארדיגע, פינף
  אפאָרדעבעל היימער אריבער די סטעיט.

  
, א וואוילטעטיגע ארומנעמיגע קאמיוניטי דעוועלאפּמענט  Fifth Avenue Committee (FAC)די 

 Bay Ridgeקערפערשאפט, איז די ספּאנסאר, דעוועלאפּער און מענעדזשער פון דעם פראיעקט. 
Center ארטיגע סאָושעל סערוויסעס פאר די געוועזענע היימלאזע טענאנטס.  -שטעלט צו די אויפן

Metropolitan New York Synod   זענען די אייגנטימער פון די קאמיוניטי פלאץ אויף די אונטערשטע
  שטאק און ערשטע שטאק.

  
Sunset Ridge  ווערט געשטיצט דורך דיHCRאיינקונפט האוזינג טעקס  -'ס פעדעראלער נידעריגע

  18.3( פראגראם וואס האט אויפגעטריבן אומגעפער Low-Income Housing Tax Creditקרעדיט )
איינקונפט האוזינג טעקס קרעדיט פראגראם  -מיליאן דאלאר אין עקוויטי און דורך די סטעיט'ס נידעריגע

מיליאן דאלאר אין עקוויטי. אלע פון די יוּניטס בענעפיטירן פון   3.4וואס האט אויפגעטריבן אומגעפער 
רענט הילף וואַוטשערס. די ניו יארק סטעיט ענערגיע פארשונג און   8באזירטע סעקשען -פראיעקט

 ,New York State Energy Research and Development Authorityאנטוויקלונג אויטאריטעט ) 
NYSERDA שטייער אנרייץ  $31,700עאין פינאנצירונג, מיט  $100,000( האט צוגעשטעלט מער פון

געבויטע -אין עטליכע אנרייץ מאסנאמען דורך די ניי $73,600, צוזאמען מיט NY-Sunמאסנאמען פון 
געבויטע אפּארטמענט געביידעס  -( און נייLow-Rise New Constructionשטאקיגע )-נידעריג

(Multifamily New Construction פראגראמען. די ניו יארק סיטי דעפּארטמענט פון האוזינג )
 ,Department of Housing Preservation and Developmentאויפהאלטונג און דעוועלאפּמענט )

HPD  מיליאן דאלאר דורך איר 'אפאָרדעבעל רענטעל אפּארטמענטס פאר   11.7( האט צוגעשטעלט
מיליאן דאלאר אין   1.3( פראגראם און Senior Affordable Rental Apartmentsעלטערע מענטשן' )

מיליאן דאלארדיגע   6אנגעזאמלטע אינטערעסט. דער פראיעקט האט אויך באקומען א 
אינפראסטרוקטורישע אינוועסטירונג גרענט פון געלטער אויף וועלכע ברוקלין באראו פרעזידענט האט  

, צוגעטיילט דורך  2020אלע יאר און פיסק 2017שיקול הדעת וויאזוי צו פארטיילן אין פיסקאלע יאר 
HPD.  

  



 ,Moodna Creekאון   Fifth Avenue Committeeדער פראיעקט איז גאראנטירט געווארן דורך די 
LLC .Chase Community Development Banking  מיליאן דאלארדיגע   28האט צוגעשטעלט א

- און די טעקס Hudson Housing Capitalקאנסטרוקציע הלוואה. טעקס קרעדיט 'סינדיקעיטער' 
מיליאן דאלאר פון  23האבן אינוועסטירט  J.P. Morganריענטירטע אינוועסטירונגען איינהייט פון א

האט צוגעשטעלט דורך   Freddie Macפארקויפטע טעקס קרעדיטס צו שטיצן די דעוועלאפּמענט. 
Greystone  15 .מיליאן דאלאר אין פערמאנענטע הלוואות  

  
NYSERDA  פרעזידענט אוןCEO ,דאָרין מ. העריס, האט געזאגט ,"Sunset Ridge  ווייזט וויאזוי
פריינטליכע נייע קאנסטרוקציע שיטות און איבערבויען עקזיסטירנדע סטרוקטורן קענען  -ענווייראמענט

באזייטיגטע קאמיוניטיס דורכן צושטעלן אפאָרדעבעל, געזונטע און באקוועמע -אויפהייבן היסטאריש
ענט מיט אויסגעמישטע צוועקן,  עלעקטרישע דעוועלאפּמ-האוזינג און קאמיוניטי פלאץ. די פולשטענדיג

געטריבן דורך סאלאר אויפן דאך, וועט זיכער מאכן אז ניו יארקער וואס וואוינען אין סאָנסעט פּארק  
בענעפיטירן פון ריינע ענערגיע בשעת'ן פאראויס גיין מיט גאווערנער האקול'ס פארפליכטונג זיך צו  

  באנעמען מיט די האוזינג מאנגל."
  

"עס קומט זיך פאר יעדן צו האבן א   סענאט מאיאריטעט פירער טשארלס שוּמער האט געזאגט,
- זיכערע און אפאָרדעבעל פלאץ צו פאררופן א היים. איך בין שטאלץ אז די פעדעראלע נידעריגע

רענט הילף וואַוטשערס, וואס איך   8באזירטע סעקשען -איינקונפט האוזינג טעקס קרעדיט און פראיעקט
ן אהערגעשטעלט מיליאנען צו העלפן אויפבויען האב שווער געארבעט צו באשיצן און אויסברייטערן, האב

וואס וועט געבן פאר מער עלטערע מענטשן אן   —האוזינג פאר עלטערע מענטשן אין סאָנסעט פּארק  
שפארזאמע פלאץ צו וואוינען. איך אפלאדיר גאווערנער האקול'ס  -אפאָרדעבעל, שטיצנדע און ענערגיע

רדעבעל היימער אריבער די סטעיט, און איך וועל פארזעצן צו  באמיאונגען צו בויען און פרעזערווירן אפאָ 
ארבעטן צו אהערשטעלן די פעדעראלע מיטלען וואס זענען נויטיג פאר מער אפאָרדעבעל היימער אין  

  ברוקלין."
  

, נינע קוּבאָוטע, האט  CEOניו יארק סיטי סקולס קאנסטרוקציע אויטאריטעט פרעזידענט און 
, Fifth Avenue Committee ,HCRאיז באגייסטערט צו ארבעטן בשותפות מיט די   SCA"די  געזאגט, 

HPD  אוןMetropolitan New York Synod   צו אויסנוצן די געלעגנהייט פון א הויכע קוואליטעט צו
צושטעלן צוטריט צו חינוך פאר קליינע קינדער פאר סאָנסעט פּארק און בעי רידזש עלטערן. מיר וועלן 

, 2025קינדערגארטן איינריכטונג אנהויב -פיסיגע פּרי-סקוועיר-13,314אנהויבן די ארבעט אויף די 
און א דרויסנדיגע שפיל הויף פאר די קאמיוניטי. דאס טראכטן שעפעריש מיטן  נייע זיצן 90ברענגענדיג  

ארויסנעמען דאס מערסטע פון שטח אין פלעצער מיט אויסגעמישטע צוועקן איז טייל פון די סטראטעגיע  
- מיט וועלכע מיר ארבעטן צו אויסברייטערן חינוך פאר קליינע קינדער אריבער די סיטי. צוטריט צו פּרי

דערגארטן פארבעסערט קאגניטיווע און געזעלשאפטליכע אנטוויקלונג ]פון קינדער[, רעדוצירט קינ
חילוקים אין דערגרייכונגען און שטיצט ארבעטנדע עלטערן, זיי צושטעלנדיג אפאָרדעבעל און 

  פארלעסליכע טשיילד קעיר. היינט איז א טאג צו פייערן די באמת אייגנארטיגע שותפות." 
  

"אזוי ווי האוזינג קאסטן אין ניו יארק סיטי שטייגן צו  קאנגרעסמאן דען גאלדמאן האט געזאגט, 
פרעצעדענטלאזע שטאפלען, זענען אונזערע עלטערע מענטשן איבערגעלאזט געווארן פון הונטן. די  

Fifth Avenue Committee  ס נייע אפאָרדעבעל האוזינג קאמפלעקס אין סאָנסעט פּארק איז א'
קריטישע טריט אין ריכטונג פון צושטעלן אונזערע עלטערע ניו יארקער די היימער וואס קומען זיך זיי, און 

פארן זיכער מאכן אז דער קריטישער  Fifth Avenue Committeeאיך אפלאדיר די סיטי, סטעיט און 
צו זיכער מאכן אז   FACפראיעקט ווערט פארענדיגט. איך קוק ארויס צו ארבעטן מיט זייט ביי זייט מיט די 

  יעדער ניו יארקער קען צוקומען צו סטאבילע און אפאָרדעבעל האוזינג פון א הויכע קוואליטעט."
  



"אויב מיר ווילן אז ברוקלין זאל זיין א פלאץ וואו  האט געזאגט, סטעיט סענאטאר ענדרוּ גוּנאַרדעס 
מיטלען פאר יעדן איינעם, פון קליינע קינדער ביז -יעדער קען מצליח זיין, דארפן מיר שאפן הילפס

דעוועלאפּמענט איז גענוי די סארט מיטל וואס אונזערע   Sunset Ridgeעלטערע מענטשן. די 
-קאמיוניטיס דארפן: אפאָרדעבעל האוזינג פאר עלטערע מענטשן צוזאמען מיט ארייננעמנדע פּרי

קינדערגארטן קלאסצימערן כדי פאמיליעס זאלן קענען גרינגער צוקומען צו טשיילד קעיר און חינוך. א  
פארן נעמען די געלעגנהייט צו שטיצן ארבעטנדע פאמיליעס  Fifth Avenue Committeeדאנק פאר די 

  און א בליהענדע צוקונפט פאר גאנץ ברוקלין."
  

און אירע   Fifth Avenue Committee"די  האט געזאגט,   אסעמבלי מיטגלידערין מארסעלא מיטעינעס
נויטיגע אפאָרדעבעל האוזינג פאר עלטערע מענטשן צו סאָנסעט פּארק.  -שותפים האבן געברענגט גאר

Sunset Ridge  איז א ביישפיל פון וויאזוי די קאנסטרוקציע פון האוזינג מיט ספעציפישע ציהלן קען
'סטע אסעמבלי דיסטריקט 51אדרעסירן די לעכער וואס עקזיסטירן אין ניו יארק סטעיט קאמיוניטיס. די 

ס אריענטירטע געביידע-פריינטליכע און קאמיוניטי-דארף מער אפאָרדעבעל יוניטס אין ענווייראמענט
  אונטער שטארקע טענאנט שוץ מאסנאמען."

  
"אזוי ווי מיר ארבעטן צו אדרעסירן ברוקלין באראו פרעזידענט ענטאניאָו רינאָוסאָו האט געזאגט, 

האוזינג אומזיכערהייט אין ברוקלין, איז דאס קריטיש אז מיר זאלן נעמען אין באטראכט די ספעציפישע 
  Sunset Ridgeזאכן וואס נעמען אוועק די סטאביליטעט פון עלטערע מענטשן אין אונזער קאמיוניטי. 

באנעמט זיך דירעקט מיט די אומגלייכקייט, און דורכן צוזאמשטעלן אפאָרדעבעל האוזינג פאר עלטערע  
קינדערגארטן, טוט דער פראיעקט שאפן א קאמיוניטי מיטל און צוזאמקום -מענטשן מיט ארייננעמנדע פּרי

 NYCהאָומס ענד קאמיוניטי רינוּעל און  NYSפלאץ פאר מערערע דורות. איך אפלאדיר די 
 Fifth Avenueדעפּארטמענט פון האוזינג אויפהאלטונג און דעוועלאפּמענט און אזוי אויך די 

Committee    פארן אינוועסטירן אין די וואוילזיין פון די עלטסטע און יונגסטע מיטגלידער פון די סאָנסעט
  פּארק קאמיוניטי, און איך קוק ארויס צו זעהן די איינוואוינער און שילער בליהענדיג אין זייער נייע פלאץ."

  
 Fifth"איך אפלאדיר די ניו יארק סיטי קאונסיל מיטגלידערין אלעקסא אווילעס האט געזאגט, 

Avenue Committee  פארן ברענגען דיSunset Ridge   אפּארטמענטס צו פארענדיגט ווערן, א
דעוועלאפּמענט וואס וועט אהערשטעלן אמת'דיג אפאָרדעבעל האוזינג פאר אונזערע עלטערע מענטשן.  

האוזינג אומזיכערהייט איז די הויפט אנגעלעגנהייט אין מיין אפיס, מיט אפטע באזוכן פון אזויפיל עלטערע  
פון ווערן ארויסגעווארפן פונדערהיים אלס רעזולטאט פון  מענטשן וועלכע שטייען אויס די דראאונג

'דזשענטריפיקעישען' )ווערן ארויסגעשטופט דורך רייכע מענטשן( און געוויסנלאזע לענדלארדס. היינט 
טוהען מיר אבער פייערן א טריט אין ריכטונג פון לייזונגען, און איך בין שטאלץ צו האבן געשפילט א ראלע  

  Fifth Avenue Committeeנויטיגע האוזינג צו אונזער קאמיוניטי. איך באדאנק די - גאר ביים ברענגען די
אונטער די פירערשאפט פון מישעל דע לא אוּז פאר זייער ארבעט צו צושטעלן אפאָרדעבעל האוזינג פאר  

  אונזער דיסטריקט'ס עלטערע מענטשן." 
  

Fifth Avenue Committee ,די  עקזעקיוטיוו דירעקטארין, מישעל דע לא אוּז, האט געזאגט"FAC  
, די ערשטע נייע אפאָרדעבעל האוזינג פאר  Sunset Ridgeאיז באגייסטערט ביז גאר צו באנייען 

'טע נייע אפאָרדעבעל האוזינג  2'ס FACיאר און די  15עלטערע מענטשן אין די קאמיוניטי אין איבער 
יאר. צוטריט צו אפאָרדעבעל האוזינג פון א הויכע  2פראיעקט אין סאָנסעט פּארק צו פארענדיגט ווערן אין 

קוואליטעט איז קריטיש פאר אונזער געזונטהייט און וואוילזיין, באזונדערס ווען מיר פארעלטערן זיך. דער  
קינדערגארטן זיצן אין -ארייננעמנדע פּרי 90ווייל עס וועט אויך האבן  פראיעקט גיבט א באזונדערע סיפוק

די צוקונפט, זייענדיג א וויכטיגע אוצר פאר מערערע דורות פון די לאקאלע קאמיוניטי. מיר האבן 
אנגעהויבן די ארבעט אויף דעם פראיעקט בלויז בעפאר די פאנדעמיע איז אנגעקומען, און דערפאר האבן  

נישט געפייערט די אנהויב פון די ארבעט, מאכנדיג די היינטיגע באנייאונג צערעמאניע מיט    מיר קיינמאל
אונזערע פראיעקט שותפים און טענאנטס נאך אזויפיל מער באדייטפול. אין נאמען פון אונזערע טענאנטס  



 NYCאון   Metropolitan New York Synod ,NYS HCRאון די לאקאלע קאמיוניטי, באדאנק איך די 
HPD ".און יעדן וואס האט געהאלפן מאכן דעם קריטישן פראיעקט פאר א מעגליכקייט  

  
Bay Ridge Center  ,ביי עקזעקיוטיוו דירעקטאר, טאד פליעדנער, האט געזאגט"Bay Ridge 

Center  עלטער אין אונזער   60זענען מיר איבערגעגעבן צו בארייכערן די לעבנס פון ערוואקסענע פון
לעבהאפטיגע קאמיוניטי דורך פארשידנארטיגע בארייכערנדע פראגראמען און וועזנטליכע סערוויסעס,  

  און מיר שטרעבן צו שטיצן אונזערע מיטגלידער ביים לעבן אקטיווע און סיפוק'דיגע לעבנס." 
  

Chase Community Development Banking   הויפט פון די מזרח ראיאן, דעיוו וואלש, האט
, א פראיעקט וואס שטעלט  Sunset Ridge"מיר זענען שטאלץ צו שטיצן די איבערבויאונג פון געזאגט, 

אהער אפאָרדעבעל האוזינג פאר עלטערע מענטשן אין ברוקלין. דאס צושטעלן וועזנטליכע סערוויסעס 
מיט האוזינג טוט נישט נאר פלעגן א געפיהל פון שייכות נאר עס איז אויך וועזנטליך כדי צו זיכער מאכן  

  טלען וואס זיי דארפן צו קענען בליהען."אז אונזערע שוואכסטע עלטערע איינוואוינער האבן די מי
  

Hudson Housing Capital  ,מענעדזשינג דירעקטאר, סעם גענעשען, האט געזאגט "Hudson 
Housing Capital  איז שטאלץ צו ארבעטן בשותפות מיט דיFifth Avenue Committee   צו פינאנצירן

. די פּראפּערטי  Sunset Ridgeאפאָרדעבעל האוזינג פון א הויכע קוואליטעט פאר עלטערע מענטשן ביי 
וועט גיבן פאר טייל פון די סיטי'ס שוואכסטע איינוואוינער א זיכערע פלאץ צו וואוינען  

זעלבסטשטענדיגערהייט און זיך פארעלטערן אין זייער קאמיוניטי. מיר באדאנקען און לויבן אויס אלע  
, אריינרעכענענדיג אונזער  וואס זענען פארמישט געווען אין מאכן דעם היינטיגן טאג פאר א מעגליכקייט

, און מיר קוקן ארויס צו זעהן די איינפלוסרייכע האוזינג דעוועלאפּמענט  J.P. Morganאינוועסטירער, 
  בליהענדיג פאר פילע יארן אין די צוקונפט."

  
   גאווערנער האקול'ס האוזינג אגענדע 

גאווערנער האקול איז איבערגעגעבן צו אדרעסירן ניו יארק'ס האוזינג קריזיס און מאכן די סטעיט מער  
צוגענגליך און מער וואוינבאר פאר אלע ניו יארקער. אלס טייל פון די דורכגעפירטע בודזשעט פאר  

די צאל   , האט די גאווערנער פארזיכערט א היסטארישע אפמאך צו פארגרעסערן 2025פיסקאלע יאר 
הייזער אויף ניו יארק'ס האוזינג מארקעט דורך נייע שטייער אנרייץ מיטלען צו בויען אין אפּסטעיט 

ארויפגעלייגטע באגרעניצונגען צו  -קאמיוניטיס, נייע אנרייץ מיטלען און אויסנאמען פון געוויסע סטעיט
וועסטירונג קאסע צו אויפבויען ביז  מיליאן דאלארדיגע אינ 500בויען מער האוזינג אין ניו יארק סיטי, א 

מיליאן דאלאר אין    600נייע היימער אויף שטחים אין די סטעיט רעגירונג'ס אייגנטום, נאך  15,000
פינאנצירונג צו שטיצן פארשידנארטיגע האוזינג דעוועלאפּמענטס אריבער די סטעיט און נייע שוץ 

וגאב, אלס טייל פון די דורכגעפירטע בודזשעט מאסנאמען פאר טענאנטס און היים אייגנטימער. אין צ
ביליאן דאלארדיגע האוזינג   25יאריגע, -פינף , האט די גאווערנער אנאנסירט א2023פאר פיסקאלע יאר 

אפאָרדעבעל היימער אריבער די סטעיט,   100,000צו אויפבויען אדער פרעזערווירן  פלאן
ר שוואכערע באפעלקערונגען און אזוי אויך צו  מיט שטיצע סערוויסעס פא 10,000אריינרעכענענדיג 
היימען זענען געבויט געווארן  45,000היימער צו נוצן עלעקטריציטעט. מער ווי   50,000אריבערפירן נאך 

  אדער אפגעהיטן געווארן ביז יעצט.
  

  האוזינג קאמיוניטי פראגראם-פראאקטיווע בודשעט פארשטערקערט אויך די  2025די פיסקאלע יאר 
האוזינג סערטיפיקאציע איז יעצט א פארלאנג פאר  - . פרא2023וועלכע די גאווערנער האט אנגעהויבן אין 

מיליאן דאלאר אין וואלונטירישע פינאנצירונג. ביז היינט זענען   650לאקאליטיס צו האבן צוטריט צו ביז 
  טי אָוו ניו יארק.קאמיוניטיס שוין סערטיפייד געווארן, אריינרעכענענדיג די סי 160מער פון 

  
###  

